
Mayat pembantu penyelidik _hanyut ditemui 
Oleh MARLINA MACPEE 

LAHAD DATU: Mayat, Koh 
.Teik Chai, 25, pembantu 
penyelidik dari Pusat 
Penyelidikan Hidupan Liar 
Lembah Danum Lahad Datu 
mangsa yang hilang selepas 
dihanyutkan arus deras ketika 
menyeberangi Sungai Bole, di 
hutan simpan Ulu Segama, pada 
Selasa lepas, ditemui pada kira­
kira jam 1.00 petang Jumaat. 

Mayat mangsa ditemui 
terapung-apung pada jarak kira­
kira satu kilometer dari tempat 
kejadian selepas usaha mencari 
dan menyelamat dilancarkan 
sejak Rabu lalu. 

Gerakan mencari dan 
menyelamat dijalankan oleh 
polis dengan bantuan Pasukan 
Bomba dan Penyelamat serta 
penyelam daripada Lahad Datu 
dan Tawau, Pasukan Gerakan 
Am (PGA) daripada Batalion-1-7 
serta J abatan Pertahanan Awam 
(JPA) 3 dan penduduk 
kampung. 

Ketika ditemui, mayat mangsa 
dalam keadaan sempurna dan 
masih berpakaian lengkap. 

Ketua Polis Daerah, 
Superitenden Kamis Darning , 
berkata mayat mangsa ditemui 
oleh pasukan penyelamat yang 
terlibat dalam usaha membantu 
mencari di sepanjang petairan 
Sungai Bole, Ulu Segama. 

Katanya, mayat mangsa 
dibawa keluar dari loka'si 
kejadian oleh pasukan 
penyelamat sebelum tiba di 
Hospital Lahad Datu (HLD) 
kira-kira pukul 5.30 petang 
untuk bedah siasat. 

"Saya mengucapkan terima 
kasih kepada pasukan 
penyelamat dan penduduk 
kampung yang terlibat dalam 
operasi mencari mangsa , " 

Mayat mangsa dibawa ke Hospital Lahad Datu untuk bedah siasat. 

katanya yang ditemui 'di HLD, 
pada Jumaat. 

Dalam kejadian pada petang 
Selasa lalu, Koh, yang juga anak 
tunggal berasal daripada Sabak 
Bernam dan merupakan lepasan 
siswazah Universit"i Malaysia 
Sabah (UMS) dilaporkan hilang 
selepas dihanyutkan arus deras 
ketika cuba menyeberangi 
Sungai Bole. 

Bagaimanapun, rakan mangsa 
Teo She De dari pusat 
penyelidikan yang sama dan 
penyelidik wanita warga 
Kanada, Gilian Sanderson 
terselamat dalam kejadian itu . 

Koh dan Teo, dikatakan 
mengiringi penyelidik warga 
Kanada terbabit untuk 
melakukan kajian mengenai 
hidupan liar di hutan simpan 
berkenaan. 

TEO KAMI$ 

Oifahamkan, kejadian berlaku 
ketika ketiga-tiga mereka cuba 
menyeberangi Sungai Bole 
untuk keluar dari hutan 
berkenaan selepas selesai 
melakukan kajian mengenai 
hidupan liar di kawasan itu. 

Sementara itu, Teo, yang 
ditemui di HLD kelihatan masih 
terkejut dengan kejadian yang 
menimpa rakannya itu. 

Menceritakan detik kejadian 

itu, Teo, berkata selepas selesai 
membuat kajian di Hutan 
Simpan Ulu Segama mereka 
bertiga cuba menyeberangi 
sungai Bole untuk keluar dari 
kawasan itu dengan berjalan 
kaki. 

Pada masa itu, katanya,'Sungai 
Bole berarus deras berikutan 
keadaan cuaca hujan ketika itu. 

"Saya berjalan di hadapan sekali, 
diiringi Gilian danKoh dibelakang 
kami. Bagaimanapun, dengan 
sekelip mata saya melihat Koh, 
dibawa arus deras seiepas tersasar 
ke laluan pusaran air sungai yang 
dalam," katanya yang masih sedih 
dengan kejadian tersebut . 

Dalam pada itu, mayat Koh 
dijangka akan dibawa pulang oleh 
ahli keluarganya untuk 
dikebumikan di kampung asalnv11 

